
Cyflwyniad 

Ni ydy Anabledd Dysgu Cymru. Mae gennym 
brosiect newydd o’r enw Barod i Bleidleisio. 

Rydyn ni eisiau cael mwy o bobl ag anabledd dysgu 
yn rhan o wleidyddiaeth a phleidleisio. 

Yn 2026 rydyn ni’n canolbwyntio ar etholiad 
y Senedd.  

Rydyn ni’n cefnogi pobl ag anabledd dysgu i gymryd 
rhan drwy: 

•	 Gweithdai a sesiynau hyfforddi.   

•	 Hystingau – digwyddiadau dewch i adnabod 
eich ymgeiswyr. 

•	 Creu a rhannu gwybodaeth hawdd ei ddeall am 
bleidleisio, gwleidyddiaeth ac etholiadau. 

https://www.ldw.org.uk/cy/project/barod-i-bleidleisio/

Rydyn ni wedi ysgrifennu’r canllaw yma ar gyfer 
ymgeiswyr sy’n sefyll ar gyfer etholiad. 

Mae’r canllaw yma wedi’i ysgrifennu mewn 
arddull hawdd ei ddeall, fformat o wybodaeth 
ysgrifenedig wedi’i gynllunio ar gyfer, a gyda 
phobl ag anabledd dysgu.

Rydych chi’n gallu dysgu mwy am Hawdd ei Ddeall 
ar ein gwefan: Beth ydy Hawdd ei Ddeall.

Nod y canllaw yma ydy:

•	 Helpu chi i gyrraedd mwy o bleidleiswyr pan 
fyddwch chi’n ymgyrchu. 

•	 Rhoi enghraifft o wneud gwybodaeth ysgrifenedig 
yn haws iei ddeall.

•	 Codi ymwybyddiaeth o Hawdd ei Ddeall.

https://www.easyread.wales/cy/beth-ydy-hawdd-ei-ddeall/

Model Cymdeithasol o Anabledd  

Mae Llywodraeth Cymru wedi ymrwymo’n ffurfiol i’r 
Model Cymdeithasol o Anabledd. 

Mae’r Model Cymdeithasol yn dweud bod pobl yn 
anabl gan rwystrau mewn cymdeithas. Nid gan eu 
cyflwr na’u amhariad. 

Yn y Model Cymdeithasol, mae amhariad ac 
anabledd yn wahanol. 

Mae amhariad yn meddwl anaf, salwch neu gyflwr 
iechyd sy’n effeithio ar sut mae rhywun yn edrych 
neu’n effeithio ar y ffordd mae eu corff yn gweithio. 

Mae anabledd yn digwydd pan nad ydyn ni’n ateb 
anghenion pobl.

Iaith Model Cymdeithasol 

Mae iaith yn bwysig, mae’n siapio sut rydyn ni’n 
gweld ein gilydd a sut rydyn ni’n teimlo amdanom 
ni ein hunain. 

Trwy ddefnyddio iaith model cynhwysol, 
cymdeithasol, fe fyddwch chi’n gallu cysylltu’n 
well â’ch etholwyr anabl. 

Mae pobl anabl yn uniaethu mewn gwahanol ffyrdd. 
Parchwch ddewisiadau iaith personol bob amser. 

Pan fyddwch chi’n siarad â chymuned, neu am 
gymuned, defnyddiwch y geiriau a’r iaith maen nhw’n 
eu defnyddio amdanyn nhw eu hunain.  

Er enghraifft: 

•	 Mae’n well gan y rhan fwyaf o oedolion awtistig y 
term ‘pobl awtistig’ nid ‘pobl ag awtistiaeth’. 

•	 Mae aelodau Pobl yn Gyntaf Cymru Gyfan yn nodi 
eu bod yn ‘bobl ag anableddau dysgu’. 

Fel arall, defnyddiwch iaith model cymdeithasol. Er 
enghraifft, defnyddiwch: 

•	 Pobl anabl 

•	 Pobl niwrowahanol 

•	 Pobl â chyflwr 

•	 Pobl ag amhariad 

•	 Defnyddwyr cadair olwyn 

•	 Pobl sydd ddim yn anabl

Osgoi: 

•	 Yr anabl 

•	 Pobl ag anabledd 

•	 Pobl ag anableddau 

•	 Dioddefwr, yn dioddef o 

•	 Caeth i gadair olwyn 

•	 Abl yn gorfforol, ‘normal’

Awgrymiadau ar gyfer bod yn 
fwy cynhwysol 

Cynlluniwch ar gyfer hygyrchedd yn gynnar. 
Mae’n well i chi os ydy  pobl yn gallu dod o hyd 
i, darllen a deall eich gwybodaeth yn hawdd. 

Cymorthfeydd a digwyddiadau 

•	 Defnyddiwch leoliadau hygyrch. Fe ddylen nhw 
fod heb risiau neu fod â rampiau a lifftiau, 
toiledau hygyrch a drysau digon llydan i 
ddefnyddwyr cadair olwyn. 

•	 Darparwch ddehonglwyr Iaith Arwyddion Prydain 
a defnyddio lleoliad gyda dolen clyw. 

•	 Meddyliwch am gysylltiadau parcio a thrafnidiaeth 
hygyrch. . 

•	 Gwahoddwch grwpiau anabledd lleol i’ch 
hystingau, cyfarfodydd, a digwyddiadau 
ymgyrchu eraill.

•	 Cynigiwch ffyrdd ar-lein neu hybrid i gyfarfod â 
chi, fel bod pobl sydd ddim yn gallu mynychu’n 
bersonol yn gallu cymryd rhan.

Mae gan Scope ganllawiau i’ch helpu i 
gynnal digwyddiadau hygyrch: Canllawiau 
digwyddiadau hygyrch. 

https://www.scope.org.uk/advice-and-support/checking-event-venue-accessibility
https://www.scope.org.uk/advice-and-support/checking-event-venue-accessibility

Gwybodaeth ysgrifenedig 

•	 Gofynnwch i bobl anabl am adborth ar 
ddeunyddiau eich ymgyrch i wneud yn siŵr eu 
bod yn glir, hygyrch a pherthnasol. 

•	 Defnyddiwch iaith glir a brawddegau byr. Yr 
oedran darllen cyfartalog yn y DU yw 9 i 11 oed. 

•	 Gosodwch eich testun i’r chwith, peidiwch ag 
unioni testun yn llawn. 

•	 Peidiwch â defnyddio geiriau a termau anodd, 
esboniwch nhw os nad  ydych chi’n gallu eu 
hosgoi, a pheidiwch â defnyddio jargon. 

•	 Dewiswch ffontiau syml, clir, fel Gothic Century, 
Tahoma a Calibri. 

•	 Fe ddylai corff y testun fod o leiaf 14pt maint ffont. 

•	 Defnyddiwch benawdau a phwyntiau bwled i 
strwythuro’ch cynnwys. 

•	 Edrychwch ar eich cyferbyniad lliw, fe ddylai 
eich testun fod yn hawdd i’w ddarllen yn erbyn y 
cefndir. Mae yna offer ar-lein rydych chi’n gallu eu 
defnyddio ar gyfer hyn, fel: Gwiriwr cyferbyniad 
lliw WebAIM. 

Helo?

https://webaim.org/resources/contrastchecker/
https://webaim.org/resources/contrastchecker/

•	 Defnyddiwch trwm i bwysleisio ystyr. Peidiwch 
â defnyddio PRIFLYTHRENNAU, italig neu 
danlinellu. Mae’r pethau yma yn anoddach i’w 
gweld a’u darllen. 

•	 Darparwch fformatau amgen fel print bras a 
Hawdd ei Ddeall. Cofiwch gynllunio digon o amser 
i’r rhain fod ar gael ar yr un pryd ag unrhyw 
fersiynau eraill. 

Canllawiau ar gyfer gwneud gwybodaeth 
ysgrifenedig yn hawdd i’w ddarllen a’i ddeall i bobl 
ag anabledd dysgu: Llawlyfr clir a hawdd.  

Canllawiau am ddim ar gyfer ysgrifennu mewn 
Saesneg Clir: Plain English Campaign.

Ie
NA

https://www.easyread.wales/cy/resource/llawlyfr-clir-a-hawdd/
https://www.plainenglish.co.uk/free-guides

Gwybodaeth ar-lein 

•	 Gwnewch yn siŵr bod eich cynnwys yn gweithio 
gyda thechnoleg gynorthwyol, fel darllenwyr sgrin. 

•	 Defnyddiwch destun cyswllt disgrifiadol ar gyfer 
hypergysylltiadau. Er enghraifft, darllenwch ein 
maniffesto, yn hytrach na cliciwch yma i ddarllen 
ein maniffesto.   

•	 Darparwch destun alt disgrifiadol ar gyfer unrhyw 
ddelweddau a graffiau. 

•	 Ychwanegwch gapsiynau a disgrifiadau sain 
at fideos. 

https://www.ldw.org.uk/cy/anabledd-dysgu-cymru-yn-cyhoeddi-ei-maniffesto-ar-gyfer-etholiad-y-senedd-2026/
https://www.ldw.org.uk/cy/anabledd-dysgu-cymru-yn-cyhoeddi-ei-maniffesto-ar-gyfer-etholiad-y-senedd-2026/
https://www.ldw.org.uk/cy/anabledd-dysgu-cymru-yn-cyhoeddi-ei-maniffesto-ar-gyfer-etholiad-y-senedd-2026/

•	 Defnyddiwch Camel Case ar gyfer hashnodau 
– defnyddiwch briflythrennau ar gyfer llythyren 
gyntaf pob gair #CamelCaseHashtag. 

Mae gan Ability Net lawer o adnoddau am 
ddim i’ch helpu i fod yn hygyrch yn ddigidol:  
Digital Accessibility Free Resources.

https://abilitynet.org.uk/resources/digital-accessibility

Iaith Lafar Hawdd

•	 Siaradwch yn glir, ac yn uchel, peidiwch â siarad 
yn rhy gyflym. 

•	 Defnyddiwch eiriau adnabyddus, hawdd eu deall.  

•	 Defnyddiwch iaith bersonol, weithredol. Er 
enghraifft, rydyn ni angen i chi weithio gyda’n 
gilydd i roi  gwell cefnogaeth i ni.  

•	 Defnyddiwch un gair yn lle ymadrodd: er enghraifft, 
dywedwch “nawr” yn lle “ar hyn o bryd”. 

Byddaf...

•	 Rhowch ddigon o amser i bobl brosesu 
gwybodaeth a gofyn cwestiynau. 

•	 Os ydych chi’n siarad â rhywun sydd â pherson 
sy’n eu cefnogi, siaradwch yn uniongyrchol â’r 
person, nid ei gefnogwr. 

•	 Dywedwch os ydych chi’n ei chael hi’n anodd 
deall beth mae rhywun wedi’i ddweud. Byddwch 
yn barchus, yn garedig ac yn onest. 

•	 Peidiwch â defnyddio deunyddiau cefndir 
neu weledol sydd yn tynnu sylw pan fyddwch 
chi’n siarad. 

•	 Defnyddiwch iaith sy’n briodol i’w hoedran, 
peidiwch â siarad I lawr â phobl. 

Gallwch ddod o hyd i fwy o ganllawiau yma: Spoken 
Easy Language for Social Inclusion.  

https://selsi.eu/en/homepage-eng/results/
https://selsi.eu/en/homepage-eng/results/

Prif faterion i bobl ag anabledd 
dysgu yng Nghymru 

Manteision  

Gallai toriadau arfaethedig i fudd-daliadau anabledd 
wthio mwy o bobl i dlodi. Mae hyn wedi achosi llawer 
iawn o straen a phryder i bobl anabl. 

Diffyg gwybodaeth hygyrch 

Mae gan bobl anabl a phobl â cholled synhwyraidd 
hawl gyfreithiol i gael gwybodaeth iechyd a gofal 
cymdeithasol mewn ffordd maen nhw’n gallu ei 
ddeall. Ond mae llawer yn cael eu gadael ar ôl 
oherwydd diffyg gwybodaeth hygyrch.  

https://www.ldw.org.uk/cy/cyhoeddiad-budd-daliadau-anabledd-beth-maen-ei-olygu-i-bobl-ag-anabledd-dysgu-au-teuluoedd/

Bywydau wedi’u Dwyn

Mae grŵp o deuluoedd a gofalwyr y mae eu 
hanwyliaid ag anabledd dysgu yn byw mewn ysbytai 
wedi trefnu’r ymgyrch Cartrefi Nid Ysbytai. Ddylai pobl 
ddim bod yn byw mewn ysbytai dim ond oherwydd 
nad ydy gwasanaethau yn gallu ateb eu hanghenion. 

Cyflogaeth â chymorth 

Dim ond tua 5 ym mhob 100 o bobl ag anabledd 
dysgu sydd mewn gwaith cyflogedig. 

Mae prosiectau hynod lwyddiannus fel Engage to 
Change wedi cadarnhau bod hyfforddiant swyddi 
arbenigol a lleoliadau gwaith â chymorth yn gwella 
cyflogaeth, annibyniaeth ac iechyd meddwl pobl ag 
anabledd dysgu yn fawr iawn  

https://www.ldw.org.uk/cy/protest-cartrefi-nid-ysbytai-anabledd-dysgu-cymru-yn-cefnogi-ymgyrch-bywydau-wediu-dwyn/
https://www.engagetochange.org.uk/ymchwil-gwerthuso/?lang=cy
https://www.engagetochange.org.uk/ymchwil-gwerthuso/?lang=cy

Addysg gynhwysol 

Fe wnaeth adroddiad gan y Senedd yn 2024 
ddarganfod bod llawer o blant a phobl ifanc anabl 
yng Nghymru yn cael eu “siomi yn sylfaenol” 
oherwydd nad ydyn nhw’n cael yr addysg sydd 
ganddyn nhw hawl iddi. 

Yn fwy diweddar, fe wnaethon ni ymateb i lythyr 
siomedig gan Gyngor Sir Merthyr Tudful sy’n  nodi 
bod gennym lawer o waith i’w wneud o hyd i wneud 
yn siŵr bod plant yn cael yr addysg orau sy’n 
ymateb i’w hanghenion. 

Anghydraddoldebau iechyd 

Ar gyfartaledd, mae pobl ag anableddau 
dysgu yn marw 20 mlynedd yn iau na’r rhai 
heb anableddau dysgu. 

https://senedd.cymru/pwyllgorau/y-pwyllgor-plant-pobl-ifanc-ac-addysg/
https://www.learningdisabilitytoday.co.uk/news/children-with-additional-learning-needs-in-wales-told-to-follow-the-rules/
https://www.learningdisabilitytoday.co.uk/news/children-with-additional-learning-needs-in-wales-told-to-follow-the-rules/
https://www.bbc.co.uk/news/articles/c2ezpx1mjz8o
https://www.bbc.co.uk/news/articles/c2ezpx1mjz8o

Cau yn y trydydd sector

Mae nifer bryderus o sefydliadau’r trydydd sector 
yng Nghymru sy’n cefnogi pobl ag anabledd 
dysgu wedi cael eu gorfodi i gau neu dorri eu 
gwasanaethau. 

https://www.ldw.org.uk/cy/blog-y-prif-swyddog-gweithredol-mae-cau-sefydliadau-anabledd-dysgu-a-gwasanaethau-cymorth-yn-ddiweddar-yn-duedd-bryderus/

Materion pwysig eraill:

•	 Gofal cymdeithasol

•	 Diogelwch cymunedol 

•	 Cymorth i rianta  

•	 Perthnasoedd 

•	 Unigrwydd ac ynysu cymdeithasol 

•	 Trafnidiaeth gyhoeddus

I ddysgu mwy am y materion sy’n bwysig i bobl 
anabl yng Nghymru, darllenwch y maniffestos yma: 

•	 Maniffesto Anabledd Dysgu Cymru 2026

•	 Maniffesto Pobl yn Gyntaf Cymru Gyfan 2026

•	 Maniffesto Anabledd Cymru 2026 - 2031

https://www.ldw.org.uk/cy/anabledd-dysgu-cymru-yn-cyhoeddi-ei-maniffesto-ar-gyfer-etholiad-y-senedd-2026/
https://allwalespeople1st.co.uk/maniffesto-2026/?lang=cy
https://www.disabilitywales.org/o-oroesi-i-ffynnu-maniffesto-pobl-anabl-2026-2031/?lang=cy

Beth sy’n bwysig i mi 

Dyfyniadau gan bobl ag anabledd dysgu am beth sy’n bwysig iddyn nhw:

•	 Mae cael swydd yn bwysig i mi gan ei fod wedi rhoi llawer o hyder i mi.

•	 	Angen mwy o fynediad at wasanaethau iechyd meddwl.

•	 	Mae trafnidiaeth gyhoeddus yn gallu fy ngwneud yn nerfus ac mae 
amseroedd yn newid.

•	 	Cyflogaeth â chymorth ystyrlon fel pontio allan o’r coleg.

•	 	Addysg hygyrch i bawb.

•	 	Gofal iechyd hygyrch i bawb.

•	 	Bod yn annibynnol.

•	 	Bod yn y gymuned.

•	 	Strydoedd diogel.

•	 	Mae rhieni ag anabledd dysgu angen cymorth nid cael eu barnu.

•	 	Pan fydd gweithwyr proffesiynol yn siarad â chi, mae’r iaith maen 
nhw’n ei defnyddio yn aml yn rhy anodd i’w deall gyda gormod o 
eiriau mawr.

Mwy o wybodaeth  

Cysylltwch â ni am ragor o wybodaeth am Barod i 
Bleidleisio, neu am gymorth pellach: 

Gwefan:	 ldw.org.uk/cy/project/barod-i-bleidleisio

E-bost:	 Enquiries@ldw.org.uk  

 Ffôn:	 029 2068 1160 

Mae Hawdd ei Ddeall Cymru wedi gwneud y 
ddogfen yma yn hawdd ei ddarllen gan ddefnyddio 
Photosymbols. I ddweud wrthyn ni beth rydych 
chi’n ei feddwl am y fersiwn hawdd ei ddeall yma, 
cliciwch yma.

https://www.ldw.org.uk/cy/project/barod-i-bleidleisio
mailto:Enquiries%40ldw.org.uk?subject=
https://hawddeiddeall.cymru/
https://forms.office.com/Pages/ResponsePage.aspx?id=aZ9W9jTWYEixHoHk1luPyZw1J1OAxGpFrRmNL9CCXxRUMVE2Q1pKUTI5MEZCV0hZQkY0V0xYT0Q2My4u
https://forms.office.com/Pages/ResponsePage.aspx?id=aZ9W9jTWYEixHoHk1luPyZw1J1OAxGpFrRmNL9CCXxRUMVE2Q1pKUTI5MEZCV0hZQkY0V0xYT0Q2My4u
https://forms.office.com/Pages/ResponsePage.aspx?id=aZ9W9jTWYEixHoHk1luPyZw1J1OAxGpFrRmNL9CCXxRUMVE2Q1pKUTI5MEZCV0hZQkY0V0xYT0Q2My4u

